
COMMUNIQUE JUM CONCERNANT DECONFINEMENT

Assalamoualaykum Warahmatullahi Wabarakatuh

Alhamdullillah, tout gloire et remerciment pou Allah Subhanahu Wa Ta’ala ki
COVID-19 li nepli active dans Maurice et ki confinement fine terminé. Basant lors ¢a
nouveau développement-la, banne missiés pou bizin faire tous namaz faraz et Jumuah
dans masjid méme couma li obligatoire lors zotte tous le temps. Sans ene raison
valable d’aprés Shari’ah, li pas pou permettre pou faire li dans la caze.

Alhamdulillah, nou remercié Allah Ta’ala ki fine redonne nou ¢a ni’mat (faveur) pou
nou capave recommence faire nou banne Namaaz dans masjid avec facilité. Ene fagon
pou nou montré nou reconnaissance envers Allah Ta’ala c’est ki nou faire I’intention
ki nou pas pou ratte ene namaz aussi dans masjid avec jamaat dans le futur. Pou nou
capave contine profite ¢a facilité faire namaz dans masjid-l&, nou faire ene demande
avec banne responsables de banne masjids et banne musallis en général ki zotte
respecté banne mesures de précaution sanitaire ki 1’autorité fine préconisé.

Précaution a prendre avant vine Masjid:

1. Faire wuzou dans la caze méme avant vine masjid. Ca li ene kitchose ki ti toujours
recommandé dans Shari’ah.

2. Mette ene masque pou évite probléme avec 1’autorité.

3. Si possible, améne ene musallah ou ene boute la toile propre pou faire Sajdah.
Précaution a prendre dans Masjid:

1. Prend disposition pou mette sanitizer dans I’entrer masjid pou banne musallis.
Quand fini servi sanitizer, li recommandé lave la main bien avec de I’eau. Sinon
capave neque lave la main avec savonnette, etc. avant rentre dans Masjid.

2. Evite mette serviette pou publigue. Normalement, li sounnat pou pas essuye banne

parties le corps quand fini faire wuzou.

3. Garde masjid propre a tous 1’heure couma li recommandé tous le temps.

4. Evite faire banne grand programme. Capave prend en considération ‘Social
Distancing’ dans banne rassemblement couma causerie, nikaah, etc.

5. Faire tous namaz faraz dans saffs dans fagon normal, couma habitué faire. ‘Social
distancing’ capave étre considéré en cas de nécessité. Donc, si kikene ena pou faire
‘Social Distancing’, li capave faire li derriére banne saffs.

6. Evite faire groupe en dehors masjid pou cozé aprés Namaz.

Pendant ca période de confinement-1a, ena boucou nou banne fréres et sceurs
musulmanes fine réalisé couma li important pou nou conne banne réglements de base
concernant nou Deen, surtout banne mas’ala concernant tahararat (la propreté) et
Namaz. Alhamdullillah, aster ki nou pé regagne 1’occasion, nou demane zotte tout
pou continié faire zeffort pou augment zotte connaissance de Deen et encourage zotte
banne zenfant aussi pou faire pareil. De plus, essaye garde contact avec banne
‘Ulama, surtout dans nou I’endroit pou capave contine bénéficié avec connaissance
de Deen.

Ki Allah Ta’ala protége nou de tous banne calamites. Aameen !!!

Protection-1a nou gagne li par attrape Deen. Parceki c¢’est necque Deen méme ki
garanti insaan so bien-étre dans dounia et dans aakhirat. Ene bien étre ki pou duré
pou tout le temps.

